
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 18/2021/1

I1-Pulizija
Vs.

Rudgear Scerri

[llum il-hamsa (5) ta” Marzu 2024
I1-Qorti,

Rat l-imputazzjonijiet migjuba kontra l-appellat Rudgear Scerri,
detentur tal-Karta tal-Identita” bin-Numru 440599(M), akkuzat
quddiem il-Qorti tal-Magistrati (Malta) talli fix-xahar ta” Jannar
2021 u fix-xhur ta’ qabel, f'dawn il-Gzejjer, b’diversi atti
maghmulin fi Zminijiet differenti, izda 1li jiksru l-istess
dispozizzjoni tal-ligi u li gew maghmula b’rizoluzzjoni wahda:

1. involva ruhu f'manipulazzjoni ta’ avveniment sportiv kif
imfisser fl-Att dwar il-Prevenzjoni tal-Korruzzjoni fl-iSports
(Artikolu 4 tal-Kapitolu 593 tal-Ligijiet ta” Malta);

2. meta kellu gharfien, sew jekk verbali, bil-miktub, jew
xort’ohra, 1li twettaq reat kontra kwalunkwe mid-
dispozizzjonijiet ta” Artikolu 4 tal-Kapitolu 593 tal-Ligijiet ta’
Malta, nagas milli jghaddi dak I-gharfien lill-Kummissarju
tal-Pulizija (Artikolu 5(1) tal-Kapitolu 593 tal-Ligijiet ta’
Malta);

3. ta, jew offra servizz tal-loghob u, jew fornitura ta’ loghob
kritika li jehtiegu licenzja, minghajr il-licenzja mehtiega
mahruga mill-Awtorita jew minn awtorita ohra kompetenti
fl-Unjoni Ewropea jew fiz-Zona Ekonomika Ewropea, jew li
ghen, heggeg, jew xort’ohra ffacilita dak 1-ghoti (paragrafu (a)
tat-Tielet Skeda tal-Kapitolu 583 tal-Ligijiet ta” Malta);

4. wettaq, ippromwova, ta ghajnuna, hajjar jew b’xort’ohra
iffacilita t-twettiq ta’ attivita li tehtieg awtorizzazzjoni
minghajr tali awtorizzazzjoni (Artikolu 13 tal-Kapitolu 583
tal-Ligijiet ta” Malta).

[I-Qorti giet mitluba sabiex, f'’kaz ta’ htija, tikkundanna lill-
imputat ghal hlas ta” spejjez li jkollhom x’jagsmu mal-hatra ta’
esperti jew periti fil-proceduri hekk kif ikkontemplat f"Artikolu
533 tal-Kapitolu 9 tal-Ligijiet ta” Malta.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tat-13 ta’ Jannar 2021, fejn il-Qorti, wara li
rat Artikoli 4 u 5 (1) tal-Kapitolu 593 tal-Ligijiet ta” Malta, Artikoli
13, 23 u paragrafu (a) tat-Tielet Skeda ta” Kapitolu 583 tal-Ligijiet
ta” Malta, fuq ammissjoni, sabet lill-imputat hati tal-
imputazzjonijiet kollha migjuba fil-konfront tieghu u:

e firrigward tal-ewwel (1) u tat-tieni (2) imputazzjoni
kkundannatu sentejn (2) prigunerija li b’applikazzjoni ta’
Artikolu 28A tal-Kapitolu 9 tal-Ligijiet ta” Malta gew sospizi
ghal perjodu ta” erba’ (4) snin minn dakinhar tas-sentenza u

fir-rigward tat-tielet (3) u tar-raba’” (4) imputazzjoni
kkundannatu ghall-hlas ta” multa ta” hamsin elf Euro
(€50,000) li b’applikazzjoni ta” Artikolu 14(2) tal-Kapitolu 9
tal-Ligijiet ta” Malta setghet tithallas minnu b’rati mensili u
konsekuttivi ta’ elf u hames mitt Euro (€1,500), bl-ewwel
pagament kellu jsir fi zmien xahar minn dakinhar li nghatat
is-sentenza, b’dan illi jekk il-hati kien ser jonqos milli jhallas
pagament wiehed, il-bilanc¢ kien ser jigi dovut minnufih u jigi
konvertit fi prigunerija skont il-ligi.

Illi -Ewwel Qorti spjegat lill-imputat fi kliem ordinarju l-import
tas-sentenza u x’jigri jekk jikkommetti reat iehor fi Zmien erba’ (4)
snin minn dakinhar li nghatat is-sentenza.

Rat ir-Rikors tal-appellant Avukat Generali pprezentat fl-1 ta’ Frar
2021 fejn talab lil din il-Qorti sabiex: “joghgobha tirriforma s-
sentenza appellata billi filwagqt li:

a.

Tikkonfermaha f'dik il-parti fejn sabet lill-appellat hati tal-akkuzi
kollha kif dedotti kontrih fuq ammissjoni tal-istess appellat; u

Tirrevokaha u thassarha f'dik il-parti fejn il-piena ta’ sentejn (2)
prisunerija giet sospiza ghal perjodu ta’ erba’ (4) snin bl-
applikazzjoni tal-Artikolu 28A tal-Kapitolu 9 tal-Ligijiet ta” Malta
u fejn ikkundannat lill-appellat ghal hlas ta” multa ta’ hamsin elf
(€50,000) Ewro; u minflok

Tirriformaha billi teroga piena entro l-parametri u skont id-
dispozizzjonijiet tal-ligi;

Tirriforma wkoll is-sentenza bl-applikazzjoni tad-dispozizzjonijiet
tal-Artikoli 7 u 8 tal-Kapitolu 593 tal-Ligijiet ta” Malta u tal-
Artikolu 27 tal-Kapitolu 583 tal-Ligijiet ta” Malta, filwagqt
tikkonfermaha fil-bgija.”

Rat l-atti u d-dokumenti kollha.

Rat illi dan l-appell ¢ie assenjat lil din il-Qorti kif preseduta fid-9
ta’ Jannar 2023 b’“ Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellat ezebita mill-
Prosekuzzjoni fuq ordni tal-Qorti.

Semghet is-sottomissjonijiet finali bil-fomm.
Ikkunsidrat

Illi din hija sentenza dwar appell minn sentenza moghtija mill-
Ewwel Qorti fit-13 ta’ Jannar 2021.

Ili fir-Rikors tal-appell tieghu l-appellant 1-Avukat Generali jitlob
li din il-Qorti tikkonferma s-sentenza appellata sa fejn din sabet
lill-appellat allura imputat hati tal-imputazzjonijiet migjuba kontra
tieghu filwagqt li tirrevokaha u thassarha f'dik il-parti fejn il-piena
ta’ sentejn prigunerija giet sospiza ghal erba’ (4) snin u fejn
ikkundannat lill-appellat ghal hlas ta” multa ta” hamsin elf Euro
(€50,000) u minflok tirriformaha billi teroga piena entro l-parametri
tal-ligi. L-appellant jitlob ukoll li jigu applikati d-dispozizzjonijiet
ta” Artikoli 7 u 8 tal-Kapitolu 593 tal-Ligijiet ta” Malta u kif ukoll
Artikolu 27 tal-Kapitolu 583 tal-Ligijiet ta” Malta.

[lli mill-atti processwali jirrizulta 1i fit-13 ta’ Jannar 2021 l-appellat
allura imputat tressaq b’arrest quddiem il-Qorti tal-Magistrati
(Malta) bhala Qorti Istruttorja fejn huwa gie akkuzat bl-
imputazzjonijiet imsemmija aktar ‘il fuq f'din is-sentenza. Mill-
verbal (a fol. 3 u 4) tas-seduta mizmuma quddiem I-Ewwel Qorti
fit-13 ta” Jannar 2021 jirrizulta li dakinhar stess l-appellat wiegeb li
hu hati tal-imputazzjonijiet in kwistjoni u wara li huwa nghata
zmien sabiex jirrikonsidra l-ammissjoni ta’ htija tieghu u gie
spjegat lilu Il-pieni relattivi ghall-imputazzjonijiet, huwa
kkonferma l-ammissjoni ta’ htija tieghu wara li ddikjara li kellu
zmien bizzejjed sabiex jirrikonsidra l-ammissjoni tieghu.
Dakinhar stess 1-Ewwel Qorti ghaddiet biex taghti s-sentenza
taghha fil-konfront tal-appellat allura imputat.

Ili 1-gravam sottopost ghal gudizzju ta’ din il-Qorti jikkoncerna 1-
piena erogata mill-Ewwel Qorti fil-konfront tal-appellat. Dwar
dan, din il-Qorti tibda billi tinnota li hija ma tiddisturbax il-piena
erogata mill-Ewwel Qorti fejn din il-piena ma tkunx ec¢cessiva jew
zbaljata fil-principju. F'dan ir-rigward din il-Qorti taghmel
riferenza ghas-sentenza moghtija fit-22 ta’ Settembru 2016 fI-
ismijiet Il-Pulizija vs. Eric Zammit (Numru 139/2015) fejn din il-
Qorti diversament preseduta qalet hekk:

“Illi gie stabbilit b'mod kopjuz fil-gurisprudenza illi
qorti ta” revizjoni bhala regola ma tirrimpjazzax il-piena
moghtija mill-ewwel Qorti b’dik li kieku hija - ¢ioé din
il-Qorti - kienet taghti f'dawk ic¢-cirkostanzi kemme-il
darba ma jkunx jirrizulta li l-piena moghtija mill-ewwel
Qorti kienet b’xi mod “wrong in principle” jew “manifestly
excessive”.”

i 1-Qorti ser tghaddi issa sabiex taghmel il-konsiderazzjonijiet
taghha dwar l-aggravji mressqa mill-appellant Avukat Generali
fir-Rikors tal-appell tieghu.

Ikkunsidrat

Illi f'dak li jista” jigi meqjus bhala l-ewwel aggravju l-appellant
Avukat Generali jilmenta li l-piena erogata mill-Ewwel Qorti ma
kinitx fix-xorta jew kwantita’ taghha dik ikkontemplata fil-ligi
ghar-reati li taghhom l-appellat gie misjub hati. L-appellant
jilmenta li Artikolu 4 tal-Kapitolu 593 tal-Ligijiet ta” Malta jimponi
piena ta’ prigunerija ta” mhux aktar minn tliet (3) snin u multa ta’
bejn hamest elef Euro (€5,000) u tletin elf Euro (€30,000) jew ghal
dik il-multa u prigunerija flimkien. Jishaq li Artikolu 5 tal-istess
Kapitolu jipprefiggi piena ta” prigunerija ta” mhux aktar minn sena
jew multa ta” bejn elfejn u hames mitt Euro (€2,500) u mhux aktar
minn hamsa u ghoxrin elf Euro (€25,000).

Mli l-appellant Avukat Generali jishaq li Artikolu 7 tal-Kapitolu
593 tal-Ligijiet ta’ Malta jipprefiggi li d-dispozizzjonijiet tal-Att
dwar il-Probation u ta” Artikolu 28A tal-Kapitolu 9 tal-Ligijiet ta’

Malta ma ghandhomx japplikaw ghal reati mahsuba taht Artikoli
4 sa 6 tal-Kapitolu 593 tal-Ligijiet ta” Malta. L-appellant
jargumenta wkoll 1i l-istess Artikolu 7 imsemmi jiddisponi li
persuna li tinstab hatja taht Artikolu 4 u 6 tal-Kapitolu in kwistjoni
ghandha tigi skwalifikata milli tippartecipa fi u tattendi ghal
kwalunkwe avveniment sportiv u milli tkun prezenti fil-bini ta’
kwalunkwe organizzazzjoni sportiva ghal mhux angas minn
ghaxar (10) snin. Jispjega li 1-konsegwenzi tas-sejbien ta’ htija taht
l-imsemmi Artikolu 7 huma tassattivi u ghandhom jigu applikati
t'’kull kaz ta’ sejbien ta’ htija minghajr ebda eccezzjoni. L-
appellant jishaq li I-Ewwel Qorti kienet zbaljata meta mponiet
sentenza ta’ prigunerija sospiza u naqgset milli timponi I-
iskwalifika dettata mil-ligi.

Illi permezz tal-imputazzjonijiet migjuba kontra l-appellat huwa
gie mixli quddiem 1-Ewwel Qorti bi ksur ta” Artikoli 4 u 5(1) tal-
Kapitolu 593 tal-Ligijiet ta’” Malta u bi ksur ta’ Artikolu 13 u
paragrafu (a) tat-Tielet Skeda tal-Kapitolu 583 tal-Ligijiet ta” Malta.
L-Ewwel Qorti, fost affarijiet ohra, ikkundannat lill-appellat
sentejn prigunerija liema perjodu ta” prigunerija gie sospiz ghal
erba’ (4) snin.

I1li kemm Artikolu 23(3) tal-Kapitolu 583 tal-Ligijiet ta”’ Malta u
kif ukoll Artikolu 7(1) tal-Kapitolu 593 tal-Ligijiet ta’ Malta
jistabbilixxu li d-dispozizzjonijiet tal-Att dwar il-Probation u
Artikolu 28A tal-Kapitolu 9 tal-Ligijiet ta” Malta ma ghandhomx
japplikaw ghar-reati msemmija fit-Tielet Skeda tal-Kapitolu 583
tal-Ligijiet ta’ Malta u ghar-reati kontra Artikoli 4 sa 6 tal-
Kapitolu 593 tal-Ligijiet ta” Malta. Ghal kull buon fini jinghad
ukoll li skont Artikolu 23(3) tal-Kapitolu 583 tal-Ligijiet ta” Malta,
angas Artikolu 21 tal-Kapitolu 9 tal-Ligijiet ta” Malta ma ghandu
japplika dwar reati msemmija fit-Tielet Skeda tal-Kapitolu 583 tal-
Ligijiet ta” Malta.

[lli mehud in konsiderazzjoni dak 1li nghad fil-paragrafu
precedenti jirrizulta li l-appellant Avukat Generali ghandu ragun
meta jilmenta li I-Ewwel Qorti erronjament issospendiet il-piena
ta” prigunerija. Apparti minn dan, minn qari ta’ Artikolu 4 tal-

Kapitolu 593 tal-Ligijiet ta” Malta, li del resto l-appellat gie misjub
hati tieghu, u dana apparti imputazzjonijiet ohra, jirrizulta li t-
terminu ta’ prigunerija huwa mandatorju, b’dan illi ma hemm 1-
ebda minimu ghal dan il-perjodu pero” ma jistax ikun aktar minn
tliet snin. Fid-dawl ta’” dan kollu, din il-Qorti ghandha idejha
marbuta u hija obbligata li timxi skont il-ligi.

Illi fis-sottomissjonijiet finali mismugha quddiem din il-Qorti, il-
konsulent legali tal-appellat talabha tkun klementi. Minhabba li I-
fedina penali tal-appellat hekk kif ezebita quddiem din il-Qorti
hija wahda kompletament nadifa u mehud in konsiderazzjoni tal-
fatt li l-appellat allura imputat ammetta fl-ewwel opportunita” li
kellu quddiem I-Ewwel Qorti, din il-Qorti, wara li hadet in
konsiderazzjoni dak li nghad fil-paragrafi precedenti nkluz in-
natura tal-imputazzjonijiet addebitati fil-konfront tal-appellat, tqis
li t-terminu ta” prigunerija tal-appellat ghandu jkun dak ta” sitt (6)
xhur, liema terminu ma jistax jigi sospiz.

Ili rigward l-iskwalifika msemmija aktar ‘il fuq, din il-Qorti tagbel
ma’ dak li jghid l-appellant Avukat Generali u ¢ioe li ai termini ta’
Artikolu 7 tal-Kapitolu 593 tal-Ligijiet ta” Malta persuna li tinstab
hatja ta” reat taht Artikoli 4 u 6 tal-Kapitolu msemmi hija ghandha
tigi skwalifikata milli tippartecipa fi u tattendi ghal kwalunkwe
avveniment sportiv u milli tkun prezenti fil-bini ta” kwalunkwe
organizzazzjoni sportiva ghal mhux anqas minn ghaxar snin.
Tenut kont tal-fatt 1li l-appellat ghandu fedina penali
kompletament nadifa, din il-Qorti ser tillimita l-iskwalifika ghal
minimu li tipprovdi l-ligi u ¢ioe ghal ghaxar (10) snin.

Ghaldagstant, l-ewwel aggravju tal-appellant Avukat Generali qed
ikun milqugh kif hawn fuq imsemmi.

Ikkunsidrat

Ili fit-tieni aggravju l-appellant jilmenta dwar il-fatt li skont
Artikolu 8 tal-Kapitolu 593 tal-Ligijiet ta” Malta 1-Ewwel Qorti
kienet obbligata tordna Il-konfiska favur il-Gvern ta’ Malta tar-
rikavat mir-reat in kwistjoni u kellha tordna wkoll l-interdizzjoni

perpetwa generali tal-appellat. L-appellant jishaq li I-konfiska hija
tassattiva wkoll a tenur ta” Artikolu 27 tal-Kapitolu 583 tal-Ligijiet
ta’ Malta, liema konfiska hija favur 1-Awtorita’ ta” Malta dwar il-
Loghob.

Illi Artikolu 8 tal-Kapitolu 593 tal-Ligijiet ta’ Malta jaqra hekk:

“II-Qorti ghandha, minbarra kwalunkwe piena li
tista’ tigi imposta fuq il-persuna li tkun instabet hatja ta’
kwalunkwe mir-reati stabbiliti fl-artikoli precedenti u
minbarra kwalunkwe piena li ghaliha jista’ jkun soggett
korp guridiku taht 1-Artikolu 121D tal-Kodi¢i Kriminali:

(@) tordna l-konfiska favur il-Gvern ta’” Malta tar-
rikavat tar-reat jew ta’ dik il-proprjeta li l-valur
taghha jikkorrispondi ghall-valur ta” dak ir-rikavat,
sew jekk il-persuna li tkun giet misjuba hatja, jew
il-korp guridiku msemmi fl-Artikolu 121D ikunu
r¢cevew dak ir-rikavat u sew jekk le; u

(b) tordna l-interdizzjoni perpetwa generali tal-hati.”

Illi minn analizi ta” dak hawn fuq ¢itat jirrizulta li l-konfiska trid
tkun ekwivalenti ghar-rikavat tar-reat. Izda mill-atti processwali
ma hemm prova ta’” kemm kien dan ir-rikavat ghalhekk din il-
Qorti mhijiex f'pozizzjoni li tordna i r-rikavat jigi konfiskat favur
il-Gvern ta’ Malta u ghalhekk din il-parti tal-aggravju in ezami ser
tigi michuda. L-istess aggravju qged jigi michud fir-rigward ta’
Artikolu 27 tal-Kapitolu 583 tal-Ligijiet ta” Malta aktar ‘il fuq
imsemmi u dana minhabba 1li mill-atti processwali ma hemmx
prova tal-flejjes kollha li ghandhom x’jagsmu mat-twettiq ta’ xi
reat elenkat fit-Tielet Skeda tal-istess Kapitolu msemmi.

Ili fir-rigward tal-interdizzjoni perpetwa generali, l-appellant
Avukat Generali ghal darba ohra huwa korrett meta jghid li ai
termini ta’ Artikolu 8(b) tal-Kapitolu 593 tal-Ligijiet ta” Malta
hemm obbligu tassattiv 1i sa fejn persuna tinsab hatja ta’ reati
stabbiliti gabel Artikolu 8 tal-Kapitolu 593 tal-Ligijiet ta” Malta

minbarra l-piena preskritta ghal dawn ir-reati hemm prefissata 1-
piena ta’ interdizzjoni perpetwa generali tal-hati. B’hekk I-
aggravju in ezami ged jigi milqugh f'dan is-sens.

Ikkunsidrat

[lli dwar il-multa ta” hamsin elf Euro (€50,000) li I-Ewwel Qorti
kkundannat lill-appellat allura imputat ihallas u dana fir-rigward
tat-tielet (3) u tar-raba’ (4) imputazzjoni, din il-Qorti tinnota li ai
termini ta’ Artikolu 23(2) tal-Kapitolu 583 tal-Ligijiet ta” Malta tali
multa ghandha titqies bhala dejn ¢ivili u pagabbli lill-Awtorita” ta’
Malta dwar il-Loghob li dwarha jkun hemm titolu ezekuttiv.

Decide

Ghal dawn il-motivi, il-Qorti taqta” u tiddeciedi billi tilga” 1-appell
imressaq mill-appellant Avukat Generali u tghaddi ghalhekk biex
tirriforma s-sentenza appellata billi:

e thassar u tirrevoka dik il-parti tas-sentenza appellata fejn
ikkundannat lill-appellat ghal perjodu ta” sentejn prigunerija
li ai termini ta” Artikolu 28A tal-Kapitolu 9 tal-Ligijiet ta” Malta
gew sospizi ghal perjodu ta’ erba’ (4) snin u minflok
tikkundanna lill-appellat ghal piena ta’ sitt (6) xhur
prigunerija;

o tiskwalifika lill-appellat milli jippartec¢ipa fi u jattendi ghal
kwalunkwe avveniment sportiv u milli jkun prezenti fil-bini
ta” kwalunkwe organizzazzjoni sportiva ghal perjodu ta’
ghaxar snin millum;

e tordna l-interdizzjoni perpetwa generali tal-appellat;

e tikkonferma I-bgija tas-sentenza tal-Ewwel Qorti u jigi
specifikat 1i I-multa ta” hamsin elf Euro (€50,000) ghandha
titqies bhala dejn ¢ivili u pagabbli lill-Awtorita” ta” Malta
dwar il-Loghob li dwarha jkun hemm titolu ezekuttiv.

Onor. Dr. Neville Camilleri
Imhallef

Alexia Attard
Deputat Registratur

